
Paul-num Tuyuutai
Philemon-mun

1 Uvapa Paul tigutaanuruana piqutigiplugu
Jesus Christ, aasriifi Timothy aniqatigikkaqput
uvamniittuqtuug. Aglaktuna uumina
tuyuutmik  Philemon-mun pigpagikkamnun
savaqatigikkamnun, 2 suli Apphia-munlu
pigpagikkaptiknun Archippus-munlu
anuyyiugtaugatiptiknun, ukpiqtuanuruanunlu
katisruuruanun tupipnun. 3Uvvatuq Agaayyutim
Aapagikkapta Atanguruamlu Jesus Christ-yum
iluaqqutiqpaglisi tutqiutiqaqtillusilu.

Philemon-num Pigpaksrithalu Ukpiqsrithalu

4Quyagiga Agaayyutiga itqagiplutin inigsrugama,
5 tusraapluna piqgpaksrisilaapnik iluqaitfiik
Agaayyutim ifiuifiik suli  ukpigsrisilaapnik
Atanigikkaptiknik  Jesus. 6 Piqatigiiligput
ilipsitiii ~ ukpiqgsriruanuruani  piguqtuksrauruq
ilitchugitlasrilusri ikayuutipayaanik pigikkapsitiiik
Christ Jesus-mi. 7 Aniqatmaar, quviatchaigikma
arautiqaqtuyalu pigpakkutittapku, atakkii
ﬂlSlmaglga quviatchaithifi iluqaitfiik Agaayyutim

Paul—l]um Inigsruutigaa Onesimus

8 Taatnamik  ipigvigillagukkikpifi ~ sumik
piraksrapnik tilithifiaugaluaghutin, aniqatigiplutin
Christ-mi. 9 Uvvasuli Christ-jum pigqpaksrithagun
tilisungitchikpifi, aglaan uvana aryayuqaaqtuami,
isiqtauplupa pisigiplugu Jesus Christ

inigvigisrukkikpifi. 10 Tarra inigqsrugikpifi pigiplugu
Onesimus ighigiliutikkaga ukpiqgsriligman Christ-
mik qiligsimallamni pituutani. 11 Taimma
qaaglaanimfia ikayuutaungitchaluaqtuq ilipnun.
Aglaan pakma  ikayuqtiguqtuq ilipnunlu

uvannunlu. 12 Utigmun tuyugisraagsigiga.
Akuqtullanniagumagifi irrusrifiigutilugu uvamnik
liilaa pipmatun. 13 Nayuqtigisrukkaluagiga

uvanni illugu. Savautinayagaana iniksragaluapni
qiligsimaltamni piqutigiplugu tusraayugaagiksuaq.
14 Aglaan suyumifaipiagtuna apigsrullakkalu-
aqnak. Nakuurualiqiifi piyummatigillapiaglugu
nunuripkasrunagnak uvagnun.

15 Taatnaghuni aullaummiuraallaguknagniqsuq
ilipnin, ilipnun utitlasripluni ifiglugu.
16 Uvaknanifiaglaan  savaktaagruuthifiaungigsuq
ilipnun aglaan nakugsitluktuq savaktaagrunmifi.
Onesimus ukpiqsriagsikami Christ-mik
pigpaknagsiruq aniqatigiliutipluni uvannun
aglaan  pitlukluguunniiii  ilipnun, takku
Agaayyutim pigiliutipmigaa iliptuntuug.
17 Isrummatigigupna pigatnaagipiagluna,
paglayumagifi utigpan uvaktun ililugu. 18 Suli
qitkutiksrifiigpan suurapnik taimani gimakami
suli niggiugsrumagaqpatin akiilliutiyumagiii uvam-
nun. 19 Uvva aglaktuna argamnik itna, Uvana
Paul akilighiapiagikpifi. = Itqaaqtuutingitchikpifi
gqanutun  niggiugsruutigaqtilaagnik ~ uvamnun.
20 Aniqatmaar, quyalisallagnianna pisigilugu
Ataniq, quviatchaksagluna  aniqatigipluna
Atanguruakun.

21 Aglaktuna uumina ilipnun nalupqigifigitlugu

tupiksrisuuthifi ilisimagaluannaan
savaaqatlunniathif inigsruagikkamnif.
22 Aasriipsuuq nigiugaqaqtunga qifiitlasilgitimnik
ilipsitiiik  ipigsrultapsigun. Taatnaghutin

itqanaiyagumuutin iniksramnik.

Ilammiugutit

23 Epaphras-num tigutaanuqatigikkagma pisigi-
plugu Christ Jesus tuyugaatin nayaannagmifik.
24 Mark-numlu, Aristarchus-yumlu, Demas-
numlu, Luke-numlu savaqatiuma tuyugmigaatin
nayaannanik. 25 Uvvatuq iluaqqutrisaan Atannapta
Jesus Christ-num irvigiliuy) irrusriqsi.

